
Uttale frå årsmøtet i Naturvernforbundet Hardanger 11 mars 2026
Utsleppa til fjord og luft skal ned, cruisetrafikken må vekk.
Cruiseturisme er blant dei reiselivsformene som slepp ut mest klimagassar. og bidreg til ytterlegare  ureining av fjorden. Det minste me kan gjera lokalt er å gå mot nye, unødvendige tiltak som aukar utsleppa. 

Naturvernforbundet Hardanger vil sterkt frårå etableringa av cruisekai nær Øystese i Hardanger.
Kystverket si oppsummering frå 2024 viser at talet på cruiseskip til norske hamner har meir enn dobla frå 2010 til 2023, frå vel 1500 til nær 3500. Estimata frå Kystverket viser at klimagassutsleppa, målt i tonn CO2, frå cruiseskip i norske kyst- og havområde har auka frå 400.000 tonn i 2015 til nesten 1.000.000 tonn i 2023.
I Øystese er det planlagt 120 skipsanløp etter 5 år. Dette kan innebera at over 300.000 menneske tek i bruk naturen, vegane og bygdemiljøet vårt i kanskje halvparten av året. I tillegg kjem utslepp i hamna og fjord frå ein «landsby» med opp til 9000 innbyggjarar.
Cruiseturisme i Kvam.. er å trø baklengs inn i framtida. Cruiseturismen representerer omtrent alt som ikkje er berekraftig og vil mest sannsynleg hemme og avgrense utviklinga av den personlege og framtidsretta turismen, akkurat den me ynskjer å utvikla i dag. Turistar som leiger hotell eller hus vil helst ikkje assosierast eller blanda seg med cruiseturistar! 
Cruiseselskapa lover «gull og grøne skogar» til alle kommunar og innbyggarar som slepp dei til. Realiteten er at veldig få lokalt for del i denne gevinsten og at kommunen må bruka betydelege ressursar og pengar på tilrettelegging. I Øystese er det private som vil byggja kai og få bra betalt, men det er innbyggarane i grendene som må ta belastninga.
Naturvernforbundet Hardanger vil oppmoda dei styrande til å krevja grundige vurderingar av langtidskonsekvensane for lokalmiljøet. Ulempene for natur, miljø og lokalsamfunn er alt for store. Er det verkeleg eit slik samfunn me helst vil ha?
Klaus Rasmussen attvald som leiar i Naturvernforbundet Hardanger
På årsmøtet i Naturvernforbundet Hardanger i Jondal 11. mars vart Klaus Rasmussen frå Kvam attttvald som leiar. 

Til våren er det tre år sidan me fekk eit naturvernlag som samla kommunane Ulvik, Eidfjord, Ullensvang og Kvam. Ved hjelp av eit godt samarbeid i styret og eit aukande medlemstal set organisasjonen natur- og miljøvern på saklista i heile regionen. Norges naturvernforbund er den største almenne naturvernorganisasjonen i landet, lokalllaget i Hardfanger har no 273 medlemer og har plass til fleire.

Klaus Rasmussen har vore leiar i tre år og årsmøtet sette stor pris på at han sa seg villig til å halda fram. Alle i styret som var på val, sa også ja til attval. Det er: Vigdis Nilsen, Ulvik, Christen Winthertun, Ullensvang og Oddvar Soldal, Kvam. Elles er desse med i styret og ikkje på val i år: Bård Kråkevik, Arjo Kvamme og Lisa Karine Haugland, alle frå Ullensvang. Vara til styret er Julia Hovda og Tore Bergum. Ullensvang og Guttorm Flatabø, Ulvik, 

